
Apakah kegunaan Moxipen  
Ia digunakan untuk merawat jangkitan 
bakteria di dalam telinga dan tekak, saluran 
kencing, kulit dan tisu lembut. 
 
Ia juga boleh digunakan untuk merawat 
jangkitan penyakit kelamin dan salur 
genital. 
 
Bagaimana Moxipen  berfungsi 
Amoxycillin adalah antibiotik yang 
membunuh bakteria di dalam badan 
manusia. 
 
Sebelum menggunakan Moxipen  
-Bila tidak boleh menggunakan 
Jangan gunakan Moxipen  jika anda: 
• alah (hipersensitif) terhadap 

Amoxycillin, Penicillin atau bahan lain 
yang terkandung dalam ubat ini. 
Simptom tindak balas alahan seperti 
ruam, gatal-gatal atau bengkak pada 
kulit, bengkak pada muka, bibir, lidah, 
tekak yang mana boleh mengakibatkan 
kesukaran untuk menelan atau bernafas; 
lelah atau sesak bernafas. 

• menghidapi jangkitan virus, infectious 
mononucleosis di mana pesakit akan 
demam, sakit tekak dan keletihan. 

 
-Sebelum mula menggunakan 
Sila beritahu doktor atau ahli farmasi 
sebelum menggunakan Moxipen  jika anda: 
• alah terhadap sebarang ubat, makanan, 

pewarna atau bahan pengawet. 
• mempunyai masalah buah pinggang 

atau hati. 
• Demam-glandular (mononucleosis) atau 

gangguan darah.hamil atau merancang 
untuk hamil. 

• sedang menyusukan anak atau 
merancang untuk menyusu. 

 
-Jika mengambil ubat-ubat lain 
Sila beritahu doktor atau ahli farmasi jika 
anda sedang atau kebelakangan ini 
mengambil ubat lain, termasuk sebarang 
ubat tanpa preskripsi. 
 
 

Cara menggunakan Moxipen  
-Berapa banyak harus digunakan 
Dewasa dan kanak-kanak dengan berat 
20kg ke atas: 
10ml-20ml (250-500mg) setiap 8 jam. 
 
Bayi dan kanak-kanak dengan berat 8-
20kg: 
6.7 – 13.3mg/kg berat badan. 
Bayi dengan berat 6-8kg: 
50-100mg setiap 8 jam. 
 
Bayi sehingga berat 6kg: 
25-50mg setiap 8 jam. 
 
Ikut arahan doktor dan ahli farmasi anda 
dengan teliti. Mereka mungkin berbeza 
daripada maklumat yang terkandung di 
dalam risalah ini. Jika anda tidak 
memahami arahan pada label, sila bertanya 
pada doktor atau ahli farmasi anda untuk 
bantuan. 

 
-Bila perlu digunakan 
Boleh diambil sebelum atau selepas makan. 
Ikut arahan doktor atau ahli farmasi anda. 
 
-Berapa lama perlu digunakan 
Berdasarkan preskripsi doktor atau ahli 
farmasi. Rujuk kepada doktor atau ahli 
farmasi sebelum mengambil ubat ini untuk 
tempoh masa yang lebih panjang. 
Jangan berhenti mengambil ubat, walaupun 
anda berasa lebih baik selepas beberapa 
hari, kecuali dinasihatkan oleh doktor anda. 
jangkitan anda mungkin tidak hilang 
sepenuhnya jika anda berhenti mengambil 
ubat anda terlalu awal. 
 
-Jika terlupa menggunakannya 
Ambil secepat mungkin sebaik sahaja anda 
teringat. Jika dos seterusnya adalah hampir, 
ambil dos yang seterusnya. Jangan ambil 
dos berganda untuk menggantikan dos 
yang terlepas. 
 
-Jika mengambil berlebihan (terlebih dos) 
Hubungi doktor dengan segera atau pergi 
ke Jabatan Kecemasan hospital terdekat, 
jika anda fikir anda atau sesiapa sahaja 
mungkin telah mengambil ubat ini 
berlebihan. Ambil tindakan ini walaupun 
tidak ada tanda-tanda ketidakselesaan atau 
keracunan. Anda mungkin memerlukan 
rawatan perubatan segera. 
Mengambil secara berlebihan boleh 
menyebabkan ketidakselesaan perut dan 
usus, seperti loya, cirit-birit dan muntah-
muntah.   
 
 
 

Semasa menggunakan Moxipen  
-Perkara yang perlu dilakukan 
• Sentiasa cuci tangan sebelum mengambil 

ubat.  
• Gunakan air untuk membancuh serbuk. 

Tuangkan air sehingga ke tanda 60ml yang 
terdapat pada botol. Goncang botol untuk 
memastikan semua serbuk basah dan larut. 
Simpan ubat yang telah dibancuh di dalam 
peti sejuk. 

• Sebelum mengambil sebarang ubat baru, 
beritahu doktor atau ahli farmasi bahawa 
anda mengambil Moxipen. 

• Beritahu doktor, doktor gigi dan ahli 
farmasi yang merawat anda bahawa anda 
mengambil Moxipen. 

• Maklumkan kepada doktor jika simptom 
tidak berkurangan dalam masa beberapa 
hari atau menjadi lebih teruk. 

• Maklumkan kepada doktor dengan segera 
jika anda mengalami cirit-birit yang teruk. 
Maklumkan juga jika ia berlaku selepas 
beberapa minggu anda berhenti 
mengambil Moxipen. Cirit-birit 
menandakan anda mungkin mengalami 
keadaan yang serius dan menjejaskan usus. 
Anda mungkin memerlukan rawatan 
perubatan segera. 

• Beritahu doktor jika anda menjadi hamil 
semasa mengambil Moxipen. 

 
-Perkara yang tidak boleh dilakukan 
Jangan ambil ubat yang telah dibancuh 
selepas 5 hari. 
 
Jangan ambil ubat ini tanpa preskripsi 
doktor atau ahli farmasi. 
 
-Perkara yang perlu diberi perhatian 
Hati-hati ketika memandu atau 
mengendalikan mesin sehingga anda tahu 
bagaimana kesan Moxipen terhadap anda. 
 
Kesan-kesan sampingan 
Beritahu doktor atau ahli farmasi anda 
secepat mungkin jika anda tidak berasa 
sihat semasa anda mengambil Moxipen. 
Moxipen merawat jangkitan dalam 
kebanyakan orang, tetapi ia mungkin 
mempunyai kesan sampingan yang tidak 
diingini pada sesetengah orang. 
Semua ubat mempunyai kesan sampingan. 
Ada yang yang serius, namun 
kebanyakannya tidak. Anda mungkin 
memerlukan rawatan jika anda mengalami 
beberapa kesan sampingan. 
Tanya doktor atau ahli farmasi anda jika 
ada sebarang persoalan. 
Jangan terkejut dengan senarai kesan 
sampingan yang dijangka. Anda mungkin 
tidak mengalami sebarang kesan 
sampingan. 

MOXIPEN POWDER FOR ORAL SUSPENSION 
Amoxycillin (125mg/5ml) 

• Tindak balas alahan seperti ruam kulit, 
gatal-gatal, melepuh atau pengelupasan 
kulit. 

• Cirit-birit, rasa loya, muntah-muntah. 
• Kerosakan hati. 
• Bacaan darah yang tidak normal. 
 
Dapatkan rawatan perubatan dengan segera 
jika anda mengalami sebarang kesan 
sampingan atau masalah alahan. 
 
Anda boleh melaporkan sebarang kesan 
sampingan atau kesan advers ubat kepada 
Pusat Pemantauan Kesan Advers Ubat 
Kebangsaan melalui No. Tel: 03-78835550, 
atau lawan web portal.bpfk.gov.my 
(consumersReporting) 
 
Cara penyimpanan dan pelupusan 
Moxipen  
-Penyimpanan  
Simpan di bawah 25°C. Di tempat dingin 
dan kering. 
Jauhi dari kanak-kanak. 
Jangan ambil ubat ini selepas tarikh luput. 
 
-Pelupusan  
Ubat-ubatan tidak harus dilupuskan 
melalui air buangan atau sisa isi rumah. 
Sila rujuk kepada ahli farmasi anda 
mengenai cara yang betul untuk 
melupuskan ubat yang tidak diperlukan 
lagi.  
 
Maklumat lanjut 
-Rupa dan warna produk 
• Sebelum dibancuh: 
Serbuk putih, berderai dengan bau buah-
buahan. 
 
• Selepas dibancuh: 
Suspension berwarna kuning dengan perisa 
buah-buahan. 
 
-Bahan-bahan kandungan 
Bahan aktif 
Amoxycillin Trihydrate 
 
Bahan tidak aktif  
Colloidal Silicon Dioxide, Sodium 
Carboxy Methyl Cellulose, Tutti-fruiti 
Flavour, Quinoline Yellow, Saccharin 
Sodium, Lactose, Sodium Benzoate, 
Disodium Edetate. 
 
-Nombor MAL 
MAL19900374AZ 
 
 
 
 
 

Pengilang dan Pemegang Pendaftaran 
Produk 
Xepa-Soul Pattinson (Malaysia) Sdn Bhd 
1-5 Cheng Industrial Estate,  
75250 Melaka, Malaysia.  
 
Tarikh kemaskini RiMUP  
12 Mac 2020 


